
Shpresë e Gjallë- Pista Pajisëse 
Natyra e Perëndisë 

'' Me kë kërkoni, pra, të më ngjasoni, që të jem baras me të?", thotë i Shenjti. Ngrini sytë tuaja përpjetë dhe shikoni: Kush i krijoi këto gjëra? Ai që e nxjerr ushtrinë e tyre me shumicë dhe thërret gjithçka me emër; për madhështinë e fuqisë së tij dhe forcën e tij, asnjë nuk mungon. »Isaia 40: 25-26


Hyrje


"Në fillim Perëndia krijoi qiejt dhe tokën." (Zanafilla 1: 1). Kështu thotë Zoti, mbreti i Izraelit dhe Çliruesi i tij, Zoti i ushtrive: "Unë jam i pari dhe jam i fundit, dhe përveç meje nuk ka Perëndi. (Isaia 44: 6).


Përpjekja për ta kuptuar Perëndinë është një detyrë e mrekullueshme. Kuptimi ynë gjithmonë do të jetë i kufizuar - ne jemi të fundëm, ndërsa ai është i pafund. Megjithatë, ne mund të dimë shumë gjëra për Perëndinë, sepse ai i ka zbuluar ato. Në të njëjtën kohë, gjithmonë do të ketë mistere të fshehura në Zoti, gjëra që ai nuk i zbulon, gjëra që ai nuk na i shpjegon. Gjithmonë do të ketë lartësi dhe thellësi të paeksploruara, gjithmonë më shumë lavdi për t'u zbuluar.


Qëllimi i këtij studimi të kufizuar është të na ndihmojë të fillojmë ta kuptojmë më mirë Perëndinë dhe kështu ta duam më shumë. Duke kërkuar ta kuptojmë atë, fitojmë më shumë njohuri për veten dhe vendin tonë dhe rëndësinë e tij në univers. Nga ana tjetër, kjo mund të na ndihmojë të jetojmë një jetë më të qëllimshme dhe të plotë këtu dhe tani.



Perëndia Ekziston!


Një diskutim i hollësishëm për arsyet pse ne besojmë se Perëndia ekziston është përtej mbulimit të këtij studimi. Sidoqoftë, është e dobishme të kemi një ide të provave që shpesh përdoren për t’u treguar njerëzve se Zoti ekziston.


Këtu janë 3 pika kyçe:

• Krijimi vetë: Mrekullia e tij, rregullsia e tij (p.sh. ligjet natyrore pa të cilën shkenca do të ishte e pamundur), përsosmëria i tij dhe ekuilibri i tijj.


• Jeta: Mrekulliai, kompleksiteti dhe ndërvarësia e gjërave më të thjeshta të jetës.


• Bibla: Perëndia na tregon se ekziston, dhe na tregon pse na ka bërë dhe se si ai e ka olanifikuar që kjo jetë të jetohet.


Cilësitë E Perëndisë


Gjatë viteve njerëzit e kanë gjetur të dobishme për të ndarë cilësitë e Perëndisë në dy pjesë: cilësitë që i përkasin vetëm Perëndisë (cilësitë e tij unike) dhe cilësitë që ai ndan me ne (cilësitë e tij personale). Megjithatë, është e rëndësishme të kuptojmë se këto cilësi bashkohen së bashku në Perëndinë në unitet dhe balancë të përsosur - ai nuk është ndonjëherë i dashur dhe herë tjetër një gjykatës i rreptë; Ai është të dy këto në të njëjtën kohë, tani dhe gjithmonë. Të gjitha cilësitë e tij i përkasin atij gjithë kohës.


Cilësitë Unike Të Perëndisë


Perëndia është Vetë-ekzistues (i Pavarur)


"Unë jam Alfa dhe Omega, fillimi dhe mbarimi'', thotë Zoti ''që është dhe që ishte dhe që vjen, i Plotfuqishmi''. (Zbulesa 1: 8). Kur Moisiu e pyeti Perëndinë se çfarë emri duhet ta thërrasë, ai thjesht tha: «UNË JAM AI QË JAM.» (Eksodi 3: 13-14). Ai ka jetë brenda vetes që nuk varet nga asgjë tjetër dhe as nga askush tjetër për ta mbështetur atë (shih Gjoni 5:26). Ai nuk ka nevojë për ne  për asgjë; Ai është tërësisht i pavarur (shih Veprat 17: 24-25). Ne, nga ana tjetër, jemi krejtësisht të varur prej tij! (Psalmi 104: 27-29).


Perëndia Është I Përjetshëm


"... nga mot dhe përjetë ti je Perëndia." (Psalmi 90: 2). Perëndia ka ekzistuar gjithmonë. Dhe ai gjithmonë do të ekzistojë. Koha është krijim i tij dhe ai nuk është i kufizuar nga ajo. Perëndia është i pranishëm në çdo moment të përjetësisë, ashtu siç ne jemi të pranishëm vetëm në një moment të caktuar; Çdo moment është "tani" për të! (Shih Lluka 20: 37-38).


Shkruani shkrimin e mëposhtëm që shpjegon perspektivën e Perëndisë mbi kohën:

2 Pjetrit 3: 8
______________________________________________________________________________________________________________________________________________________________________________________________________________________________

Zoti Është I Pranishëm Kudo (I Gjithëpranishëm, Omnipresent)

"Po a është e vërtetë që Perëndia banon mbi tokë? Ja, qiejt dhe qiejt e qiejve nuk mund të të nxënë dhe aq më pak ky tempull që kam ndërtuar!" (1 Mbretërve 8:27). Në të njëjtën mënyrë që Zoti është i pranishëm gjatë gjithë kohës, ai është gjithashtu i pranishëm në të gjithë hapësirën - në qiell, në tokë dhe kudo tjetër! Nuk mund të shkojmë askund, për të shpëtuar nga prania e tij, madje as në ferr! (Jeremia 23: 23-24, Psalmi 139: 7-10). Prania e Perëndisë mund të jetë e lavdishme (2 Korintasve 3: 17-18) ose mund të jetë e tmerrshme (Hebrenjve 10: 30-31). Pjesën më të madhe të kohës mund të mos kemi vetëdije të veçantë për praninë e tij, por ai është gjithmonë aty!


Perëndia është i Gjithëdijshëm ( Omniscient)

"Dhe nuk ka asnjë krijesë që të jetë e fshehur para tij, por të gjitha janë lakuriq dhe të zbuluara para syve të Atij, të cilit ne do t'i japim llogari." (Hebrenjve 4:13). Perëndia di gjithçka! (1 Gjonit 3:20). Ai njeh gjithçka që ekziston dhe di gjithçka që ndodh, përgjatë gjithë përjetësisë! Asgjë nuk e befason. Ai njeh gjithçka që do të ndodhë dhe gjithçka që mund të kishte ndodhur, por nuk do të ndodhë (p.sh. Mateu 11:21). Dituria e tij është përtej imagjinatës sonë! (Psalmi 139: 1-6)

Perëndia është i Gjithëditur


Perëndia është i gjithëditur. Ai përshkruhet si "i vetmi Perëndi i ditshëm" (Romakëve 16:27). Me mençurinë e tij ai krijoi botën (Jeremia 10:12). Dituria dhe fuqia i përkasin atij (Jobi 12:13 & 9: 4). Është ai që u jep njerëzve mençurinë (Fjalët e Urta 2: 6, 1 Mbretërve 3:28). Urtësia mund të përshkruhet si aftësia për të kuptuar se çfarë duhet bërë në çdo situatë të caktuar; Vetë njohuria, pa këtë kuptim, është e padobishme. Wayne Grudem e shpreh në këtë mënyrë: "... ai gjithmonë zgjedh qëllimet më të mira të mundshme dhe mjetet më të mira të mundshme për të përmbushur këto qëllime". (Christian Beliefs, faqe 27).

Gjatë kohëve të vështira në jetën tonë është tunduese të besojmë se Perëndia  ka gabuar disi, ose se gjërat janë jashtë kontrollit. Por kjo nuk ndodh kurrë. Ama rrugët e Perëndisë janë shpesh përtej kuptueshmërisë sonë (Isaia 55: 8-9) dhe ai nuk na i shpjegon ato gjithnjë - ai nuk ka pse! (Shih Romakëve 9: 20-21).


Pyetje: Nëse Perëndia është "i mençur/ditur" dhe gjithashtu vetë përkufizimi i mirësisë, pse mendoni se ne, si njerëz, e gjejmë kaq të vështirë t'i besojmë atij kur hasim kohë të vështira në jetën tonë? Si mund ta inkurajoni një të krishterë në kohën e tyre të testimit dhe dyshimit?
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Perëndia Është I Gjithëfuqishëm (Omnipotent)

Perëndia është i gjithëfuqishëm; Asgjë nuk është shumë e vështirë për të (Jeremia 32:17, 27). Ai është me të vërtetë 'Perëndia i Plotfuqishëm'! (Zanafilla 17: 1). Ai i shfai fuqinë e tij  Jobit i cili tha: "E pranoj që mund të bësh gjithçka, dhe asnjë nga planet e tua nuk mund të pengohet "(Jobi 42: 2). Edhe Nebukadnetsari, një mbret pagan dhe sundimtar i Babilonisë së lashtë, zbuloi se Perëndia është ai që sundon mbi gjithçka (shih Danieli 4: 34-35). Edhe Jezusi e deklaroi me guxim, "gjithçka është e mundur me Perëndinë" (Marku 10:27). Sidoqoftë, aspekte të tjera të karakterit dhe natyrës së Perëndisë kufizojnë gjërat që ai bën në fakt. Për shembull, ai kurrë nuk gënjen (Titit 1: 2).

Perëndia Është I Pandryshueshëm

"Unë Zoti nuk ndryshoj." (Malakia 3: 6, shih gjithashtu Jakobi 1:17). Ne vazhdimisht ndryshojmë ndërsa rritemi dhe zhvillohemi gjatë gjithë jetës sonë, por Perëndia nuk ndryshon kurrë. Ai është tashmë i pjekur, plotësisht i zhvilluar dhe i përsosur! Dhe ai gjithmonë ka qenë! Për shkak se ai nuk ndryshon, ne e përjetojmë atë si krejtësisht të besueshëm. Natyra dhe karakteri i tij mbesin përgjithmonë të përsosur. Sidoqoftë, qëndrueshmëria e tij nuk na pengon nga bashkëveprimi i vërtetë me të. Për shembull, ajo që kërkojmë në lutje dhe mënyra se si lutemi mund të bëjë një ndryshim real se si ai na përgjigjet! Por ai gjithmonë do të veprojë në një mënyrë që është e ndershme lidhur me karakterin dhe natyrën e tij.

Zoti Është Zot I Të Gjithëve

"Zoti ka bërë çdo gjë për veten e tij, edhe të pabesin për ditën e fatkeqësisë." (Proverbat 16: 4, shih gjithashtu Proverbat 21: 30-31). Vullneti i Perëndisë është arsyeja përfundimtare për gjithçka që ndodh. Është me anë të vullnetit të Perëndisë gjithçka u krijua (Zbulesa 4:11). Ai themelon qeveritë (Romakëve 13: 1), lejon vuajtjen (1 Pjetrit 3:17) dhe kontrollon fatin e të gjithëve! (Proverbat 16: 9). Edhe detajet më të vogla të jetës i nënshtrohen vullnetit të tij! (Mateu 10: 29-31). Dhe, ndoshta tashmë e qartë, të gjitha detajet që rrethonin jetën, vdekjen dhe ringjalljen e Jezusit, (duke përfshirë edhe vuajtjen e tij), ishin vendosur që më parë nga Perëndia (shih Veprat 2: 22-23; & 4: 27-28).


Nëse gjithçka kontrollohet përfundimisht nga vullneti i Perëndisë, atëherë duhet të përballemi me këtë pyetje të rëndësishme: Nëse Perëndia është në kontroll, a shkakton vuajtje të keqe dhe dhimbje? Do ta shqyrtojmë këtë çështje në mënyrë më të thellë në modulin e ardhshëm (E7.4 Krijimi).


Perëndia Është Frymë


Perëndia është frymë (Gjoni 4:24). Ai nuk ka formë fizike dhe nuk ka kufizime fizike. Mund të bëhemi një me të dhe mund ta adhurojmë në frymë (1 Korintasve 6:17, Gjonit 4:24). Ai është gjithashtu i padukshëm (Kolosianëve 1:15). Askush nuk mund ta shohë; Por një ditë "do ta shohim ashtu si është" (1 Gjonit 3: 2).


Cilësitë Personale Të Perëndisë

Perëndia Është I Shenjtë Dhe I Përsosur

Perëndia është i shenjtë (Levitiku 19: 2). Kjo do të thotë se ai e ndan veten nga të gjitha mëkatet dhe të ligat, domethënë ai e ndan veten nga gjithçka që i reziston dhe i kundërvihet. Perëndia e bën natyrën dhe karakterin e tij standardin absolut të  së mirës dhe të drejtës. Duke u ndarë nga mëkati dhe duke u përpjekur të kënaqim Perëndinë në mënyrën se si jetojmë mund të fillojmë të marrim pjesë në shenjtërinë e tij.


Përsosmëri do të thotë "... Perëndia zotëron plotësisht të gjitha cilësitë e shkëlqyera dhe nuk i mungon asnjë pjesë e ndonjë cilësie që do të ishte e dëshirueshme për të." (Christian Beliefs, faqe 34 - shih Mateu 5:48). Gjithsesi,ne mund të përpiqemi që të jemi më të përsosur, më shumë si ai, megjithëse kurrë nuk do ta arrijmë dot përsosmërinë e plotë në këtë jetë (shih Filipianëve 3:12).
Perëndia Është I Drejtë

Perëndia është i drejtë (shih Ligji i Përtërirë 32: 4; 24). Ai gjithmonë bën atë që është e drejtë. Karakteri i tij moral është standardi përfundimtar i së e drejtës. Për shkak se ai është i drejtë, ai kërkon që edhe ne të jemi të drejtë.

Dhe drejtësia e tij do të thotë se ai gjithmonë do të na trajtojë në mënyrë të drejtë - ne do të marrim atë që meritojmë! Ky mund të jetë një mendim i frikshëm nëse, si unë, ju nuk jeni të përsosur. Megjithatë, Jezui tashmë ka paguar dënimin për mëkatet tona; Drejtësia e Perëndisë është e kënaqur dhe ai kurrë nuk do t'i dënojë ata që kanë besuar në Krishtin.

Perëndia Është I Vërtetë

Perëndia është Perëndia i së vërtetës (Psalmi 31: 5, Isaia 45:19, Numrat 23:19). Ai gjithmonë thotë të vërtetën, ai gëzohet me të vërtetën (1 Korintasve 13: 6), dhe ai vetë është standarti përfundimtar i të gjithë të vërtetës; Ai është e vërteta! (Gjoni 14: 6, 9). Dhe ai dërgon Shpirtin e tij, 'Frymën e së vërtetës', për të na udhëhequr në çdo të vërtetë (Gjoni 16: 13).

Zoti është I Mirë

"Kremtoni Zotin, sepse ai është i mirë sepse mirësia e tij vazhdon përjetë "(Psalmi 118: 1, 29). "Askush nuk është i mirë - përveç Perëndisë" (Luka 18:19). Karakteri i Perëndisë dhe ajo që ai miraton është standarti përfundimtar i asaj që është e mirë. Ideja e mirësisë lidh dy aspekte të rëndësishme të karakterit të tij - shenjtërisë dhe dashurisë. Shenjtëria e Perëndisë do të thotë se ai kënaqet në çdo gjë që është e mirë dhe e urren të keqen. Dashuria e tij do të thotë se gjithmonë kërkon të bëjë mirë për të tjerët. Dhe ai pret që njerëzit e tij të bëjnë mirë gjithashtu (p.sh. Romakëve 12:21).

Zoti është Dashuri

Perëndia është dashuri (1 Gjonit 4: 8, 16). Ai vazhdimisht jep nga vetja për të mirën e të tjerëve. Dashuria e Tij është e përjetshme; Para fillimit të krijimit, Ati, Biri dhe Shpirti i Shenjtë jetonin në dashuri të përsosur reciproke (shih Gjoni 17:24 & 14:31). Dashuria njerëzore shpesh kufizohet tek ata që i konsiderojmë të denjë - të bukur dhe që e meritojnë. Perëndia i do të dy palët- të denjë dhe të padenjë: "Por Perëndia e tregon dashurinë e tij për ne në këtë: ndërsa ishim ende mëkatarë, Krishti vdiq për ne" (Romakëve 5: 8). Karakteri i dashurisë së Perëndisë përshkruhet mrekullisht në 1 Korintasve 13: 4-8a. Dhe për shkak se jemi dashur, mundemi dhe duhet, t'i duam të tjerët (1 Gjonit 4: 7-12).

Perëndia Është I Mëshirshëm, I Hirshëm Dhe I Butë

Perëndia është i mëshirshëm, i hirshëm dhe i butë. Mëshira do të thotë se ai nuk na gjykon gjithmonë edhe pse e meritojmë; Hiri do të thotë se ai na trajton me mirësi pozitive dhe mirësi edhe pse ne nuk e meritojmë. Mirësia e Perëndisë do të thotë që ai na trajton mirë. Të gjithë këto të treja arrijnë lartësinë më të madhe në dhuratën falas që Perëndia dha për shpëtimin e mëkatarëve (Efesianëve 2: 1-9). Mëshira, hiri dhe mirësia e Zotit veprojnë së bashku kur ai shpëton armiqtë e tij dhe i kthen ata në miqtë e tij!

Perëndia Është I Durueshëm

Perëndia është i durueshëm. Ai nuk është në nxitim për të bërë dicka siç ne shpesh jemi. Çdo gjë do të ndodhë në kohën e duhur. Dhe durimi i tij në kohët e sotme çon në më shumë njerëz të shpëtuar për gjithë përjetësinë! (Shih 2 Pjetrit 3: 9, 15).

Perëndia Është I Butë Dhe I Dhembshur

Perëndia është i butë dhe i dhembshur. Ai e di se jemi të dobët në përbërjen tonë natyrore dhe, kur është e përshtatshme, ai na trajton butësisht, si një prind i dashur (shih Psalmin 103: 13-14; Isaia 40:11). Jezusi na konfirmon këtë karakteristikë të Perëndisë (shih Mateu 11: 28-30).


Pyetje: Ne të gjithë mëkatojmë (madje edhe ata që dëshirojnë që të mos e bëjnë!) A mund të fshihemi ose të ikim nga Perëndia? Si mendoni se ai ndihet për dështimet tona morale? Si ndiheni kur dështoni? Cila është rruga e gabuar që ne t'i përgjigjemi Perëndisë kur dështojmë? Cila është rruga e drejtë?
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Perëndia Është I Gëzuar

Perëndia është i lumtur. Ai ka gëzim brenda vetes dhe ne mund të ndajmë gëzimin e tij (shih Nehemia 8:10 dhe Gjoni 15:11).

Perëndia Është Besnik

Perëndia është besnik (Ligji i Përtërirë 32: 4). Ai kurrë nuk do të na lërë. Ai gjithmonë do të jetë i qëndrueshëm. Edhe nëse besimi ynë dështon, ai do të mbetet besnik (2Timothi 2: 11-13).


Perëndia Është Xheloz

"nuk do t'i përulesh një perëndi tjetër, sepse Zoti, emri i të cilit është "Xhelozi", është një Perëndi xheloz" (Eksodi 34:14, shih gjithashtu Psalmin 78:58). Zakonisht, xhelozia mendohet të jetë e keqe. Ajo përshkruan një dëshirë të sëmurë dhe destruktive për të pasur diçka që me të drejtë i takon dikujt tjetër (p.sh. zotërimet, pamjen, karakterin ose aftësitë). Por xhelozia mund t'i referohet edhe një dëshire intensive për të mbrojtur ose mbajtur diçka që është shumë e çmuar. Për shembull, ne ndonjëherë flasim për një sekret të ruajtur me xhelozi, ose një njeri mund të kërkojë me zili për të mbrojtur gruan e tij nga vëmendja e njerëzve të tjerë. Apostulli Pal ishte xheloz për të krishterët korintas - ai donte që ata të besonin në Krishtin dhe vetëm Krishtin (2 Korintasve 11: 2). Kjo është xhelozia e Perëndisë - ai vazhdimisht kërkon të mbrojë nderin e vet.Vetëm Ai është Perëndi, dhe ai kurrë nuk do të lejojë që një tjetër të zërë vendin e tij ose të ndajë lavdinë e tij; ato i takojne atij dhe vetëm atij! (Shih Isaia 42: 8 & 44: 6).

[bookmark: _ja08lgkmrp4l]Zemërimi i Perëndisë


Zemërimi ose zemëratai e Perëndisë drejtohet kundër mëkatit (Romakëve 1:18). Ai e urren intensivisht gjithë mëkatin dhe të keqen (domethënë çdo gjë që i reziston dhe kundërshton karakterin dhe natyrën e tij). Ai është përkufizimi i asaj që është e mirë dhe zemërimi i tij është përgjigja e tij e drejtë ndaj së keqes. Përkundrazi, zemërimi ynë është më shpesh një përgjigje emocionale ndaj diçkaje që nuk na pëlqen dhe shpesh na shkakton humbjen e kontrollit. Bibla është e qartë: "... sepse zemërimi i njeriut nuk kryen drejtësinë e Perëndisë" (Jakobi 1:20). Megjithëse Perëndia ka edhe emocione (ne e dimë se ai është si ne, sepse jemi bërë në imazhin e tij), ai gjithnjë vepron nën kontroll të përsosur (p.sh. vetëkontrolli është një aspekt i frytit të Frymës së tij, Galatasve 5: 22-23 ). Zemërimi i tij nuk është një reagim ‘i gjurit’, por qëndrimi i përhershëm i një Perëndie të shenjtë ndaj mëkatit - në fund ai do të shkatërrojë mëkatin dhe të gjithë ata që refuzojnë të largohen prej saj. Për mëkatarët e papenduar është me të vërtetë "... një gjë e tmerrshme të bjerë në duart e Perëndisë së gjallë"! (Hebrenjve 10: 26-31, Gjonit 3:36). Megjithatë, ne që besojmë në Krishtin jemi shpëtuar nga zemërimi që vjen, sepse Jezusi ka paguar çmimin e plotë për mëkatet tona (1 Thesalonikasve 1:10, Romakëve 5: 9, Hebrenjve 9:28).

Përfundim

Në këtë studim ne kemi parë vetëm një pamje të shkurtër të Perëndisë në të gjithë lavdinë e tij. Secili nga studimet në vijim në këtë seksion do të shtojë pak më shumë në kuptimin tonë për Perëndinë dhe për marrëdhëniet e tij me njerëzimin.

